次釋第七旋轉六妙門
【原文】（列於ppt051）
【復次菩薩了息無性。
    爾時尚不見有息。
    何況於息道中。見有六蔽及六度法。
    雖於息性中不見蔽及六度法。
    而亦了了通達六蔽六度。
  所以者何。行者當數息時。即自了知。
    若於非息之中而見息者。
    是必定成就慳貪蔽法。
  慳有四種。
    一者慳惜財物。
      見息中有我。為我生慳故。
    二者慳身。於息中起身見故。
    三者慳命。於息中不了計有命故。
    四者惱法於息中不了。
      即起見執法心生故】（1）
（註：智度論三十三，止觀八之二。
      一慳貪覆布施而使不生，
      二破戒覆戒行而使不生，
      三瞋恚覆忍辱而使不生，
      四憐念覆精進而使不生，
      五散亂覆禪定而使不生，
      六愚痴覆智慧而使不生。）（2）
（補充：
  古話說：“慈不掌兵，義不掌財”。（3）
      
【原文】（列於ppt052）
【行者為破壞如是慳蔽惡法故。
    修四種檀波羅密。
  一者知息空非我。離息亦無我。
    既不得我。聚諸財物。何所資給。
    爾時慳財之心。即便之心。即便自息。
    捨諸珍寶。如棄涕唾當知了達息性。
    即是財施檀波羅蜜。】（4）
（註：
  莊子外物篇引《詩》曰：
  「生不布施，死何含珠為。」（5）
  法界次第曰：「檀那秦言布施。」（6）
  大乘義章十一曰：
  「言布施者，
    以己財事分布與他，名之為布，
    惙己惠人，目之為施。」）（7）

（註：佛說決定毗尼經
  得忍菩薩有三施：
    捨王位、捨頭目皮骨、捨妻子；
  出家菩薩有四施：紙、筆、墨、法；
  在家菩薩有二施：財、法。）（1）

（註：如佛說決定毗尼經云：
  大正新脩大正藏經 Vol. 12, No. 325[No. 310(24)]
  寶手菩薩言。
    我能堪忍以諸珍寶給施眾生令得安樂。
  最勝意菩薩言。
    我能堪忍貧窮眾生令離貧苦。）（2）

【原文（列於ppt053）
【復次菩薩。知無身性。
    息等諸法。不名為身。
    離息等法。亦無別身。
    爾時知身非身。即破慳身之執。
    即破慳身之執。即能以身為奴僕給使。
    如法施與前人。當知了知息非息。
    即能具足成就捨身檀波羅蜜。】（3）

【原文】（列於ppt054）
【復次行者。若能了息性空。
    不見即息是命離息有命。
    既不得命。破性命心。
    爾時即能捨命。給施眾生。心無驚畏。
    當知了達息空。
    即能具足捨命檀波羅蜜。】（4）

（註：如佛說決定毗尼經云：
  大正新脩大正藏經 Vol. 12, No. 325[No. 310(24)]
  毘摩羅鞊菩薩言。
    我能堪忍充滿眾生一切所願。
  現德色像菩薩言。
    我能堪忍多求眾生隨其所求皆能給足。）（5）

【原文】（列於ppt055）
【復次行者。若達息空。
    即不見陰入界等諸法。
    亦不見世間出世間種種法相。
    為破眾生種種橫計。迷執諸法輪迴六趣。
      故有所說。而實無說無示。
      以聽者無聞無得故。
    是時雖行法施。不執法施。（6）
      無恩於彼。而利一切。
      譬如大地虛空日月利益世間。
      而無心於物不求恩報
  菩薩達息性空。
    行平等法施檀波羅蜜。
    利益眾生。亦復如是。】（p2-6續）
（註：
《維摩詰所說經．第1卷．弟子品第三》[0539c28]
  時維摩詰來謂我言：
  「唯，大目連！……
    夫說法者，無說無示；
    其聽法者，無聞無得。
    譬如幻士，為幻人說法。
    當建是意，而為說法。」）（1）
（註：文殊師利所說摩訶般若波羅蜜經卷上
舍利弗復語文殊師利言。
  若眾生界不增不減。何故菩薩為諸眾生。
  求阿耨多羅三藐三菩提。常行說法。 
文殊師利言。
  若諸眾生悉空相者。
  亦無菩薩求阿耨多羅三藐三菩提。
  亦無眾生而為說法。何以故。
  我說法中。無有一法當可得故。）（2）

（註：如佛說決定毗尼經云：
  大正新脩大正藏經 Vol. 12, No. 325[No. 310(24)]
  法出曜菩薩言。
    我能堪忍常說清淨諸法之行。
  金剛體菩薩言。
    我能堪忍除諸眾生一切障礙。
  法益菩薩言。
    我能堪忍常以正法度脫眾生。
  無少有（丹云少為）菩薩言。
    我能堪忍為諸眾生滅除諸毒。
  月上菩薩言。
    我能堪忍為諸眾生示現說法。
  師子意菩薩言。
    我能堪忍常以法施饒益眾生。）（3）
   
【原文】（列於ppt051）
【當知菩薩
    知息性空。
      不得慳度而能了了分別慳度。
      以不可得故。（4）

    知息性空。
      具足尸羅羼提毘梨耶
      禪那般若波羅蜜。亦復如是。
  是中應一一廣旋轉諸波羅蜜相。
    為求佛道善男子善女人。開示分別。】（1）

【原文】（列於ppt051）
【是即略說於數息門中。
    修旋轉陀羅尼菩薩所行無礙方便。
  菩薩若入是門。直說數息調心。窮劫不盡。
  況復於隨止觀還淨等。種種諸禪。
  智惠神通。四辯力無所畏。
  諸地行願。一切種智。無盡一切功德。
  旋轉分別而可盡乎。】（2）

（補充：
法華經勸發品所說三陀羅尼。
陀羅尼者。智慧之總持力也。
天台以之配於三諦而解之：
一、旋陀羅尼，
    《嘉祥法華義疏》第十曰：
    『旋陀羅尼，
      於法門中圓滿具足，出沒無礙。』（3）
二、百千萬億旋陀羅尼，
    《妙法蓮華經》普賢菩薩勸發品第二十八
    問：「云何百千萬億旋陀羅尼？」
    答：「得正受作持之功，旋轉空智之理，
          凸現空出於假而入於假諦者。」（4）
三、法音方便陀羅尼，
    《妙法蓮華經》普賢菩薩勸發品第二十八
    問：「云何法音方便陀羅尼？」
    答：「得正受作持之功，從空現假，
          復轉法音通達自在而入中道，
          是方便法即是中諦義之成就者。」
    文句十曰：
    「陀羅尼旋假入空也，
      百千旋者旋空出假也。
      方便者二，
      為方便道得入中道第一義諦也。」）（5）

